
Mzali Othandekayo 
Uyamukelwa  kusifundo Injabulo - UJesu uzelwe 

Lomqulu ukunika umhlahlandlela ofanele wokuba ungasethula kanjani lesi sifundo. 

Ungasilungiselela futhi usethule kanjani lesi sifundo 
Nanka amanye amasu ngezansi wokulungiselela nokwethula lesi sifundo: 

Isinyathelo                                                              Okufanele ukwenze         
 
1. 

 
Finyelela ku Webhusayithi ye-New Apostolic Church ngokufaka noma 
ngokuchofoza kusixhumanisi esilandelayo kusuka ku-WhatsApp: 
https://bit.ly/3NACSSHS 
 

 
2. 

 
Qoqa lezizinsiza zokufunda ezilandelayo ukuze uqiniseke ukuthi usihlomele 
lesisifundo: 
• IBhayibheli 
• Isifundo ngefomethi ye-PDF esivele silungisiwe 
• Incwadi yengane yokusebenzela kanye namapensele, amakhilayoni, njll. 
• I-Vidiyo kiliphi okuyisisiza sokufunda esingezekile / isisiza sokufunda 
ongazikhethela ngokuthanda kwakho 
• Ikhathekizimu yemibuzo nezimpendulo (Ikakhulukazi kulesisifundo sesiQinisiso). 
 
Qaphela: 
 
2.1: Isikhathi esifanele sokuthulwa kwalesisifundo, kungemuva kwenkonzo 
yangeSonto ekuseni, ngokuhambisana nesikhathi sesikole sangeSonto ukuze 
kugcinwe inqubo yesikhathi esijwayelekile. 
2.2: Uyacelwa ukuba ugcine isifundo sibe mfushane uma kunokwenzeka, khumbula 
izinga lokunaka kwezingane zethu (gxila esifundweni) - uyazi kangcono ingane 
yakho! 
 
Isikole sangeSonto ngokuvamile asidluli imizuzu engama-45. 
 
2.3: Lesisifundo silungele ibanga le-RI 1. 
2.4: Uyacelwa uthinte uThisha wakho we-RI 1 uma udinga noma yiluphi usizo 
noma uma udinga ezinye izinsizakufunda kulezi ezingenhla. 

 
3. 

 
Khuleka (bheka umkhuleko osekugcineni kwalomqulu) bese ucela uNkulunkulu 
ukuba akusebenzise njengethuluzi ukwethula isifundo ngendlela Yena afuna 
ukuba usethule ngayo. 

  

https://bit.ly/3NACSSHS

Fundisa lesisifundo sesikole sangeSonto ekhaya 
Ungasilungiselela futhi usifundise kanjani lesisifundo 

Siyaqhubeka nokwabelana ngezeluleko ezithile zokuthi ungasilungiselela futhi usifundise kanjani 
lesisifundo: 

Isinyathelo Okufanele ukwenze         
4 Yenza indawo ilungele ukufundisa engenaziphazamiso lapho wena nengane / 

nezingane nisezingeni elifanayo. 
 
Isibonelo: Hlala phansi ocansini noma eduze kwetafula. 
 

 
5 

 
Funda kulesisifundo. Phinda ufunde futhi isifundo ukuze usiqondisise kahle. 
Bukela lesisifundo sevidiyo kiliphu ukuze uthole ukuqonda okungcono 
ngalesisifundo. 
 

 
6 

 
Zenzele amanothi ngamaphuzu abalulekile ongathanda ukuwakhumbula. 
 

 
7 

 
Yazi inhloso yalesisifundo ingane yakho okufanele siyikhumbule. 

 
8 

 
Yethula lesisifundo enganeni yakho noma uyifundele lenandaba uma uthanda. 

 
9 

 
Khombisa ingane yakho ividiyo bese uphinde ubuyekeze incazelo yayo. 

 
10 

 
Khombisa ingane yakho umsebenzi okufanele iwenze encwadini yayo 
yokusebenzela. 

 
11 

 
Khuleka, noma ucele ingane yakho ukuba ikhuleke bese uphetha isifundo. 

 

Izinsiza zokufunda ezitholakalayo mayelana nokufundisela ekhaya. 
Nazi ezinye izinsiza zokufunda zokungezelela lesisifundo sibe sezingeni leqophelo: 

1. I-WhatsApp. Xoxani ngesifundo se-RI 1 nomunye umndeni osifundayo nawo. 

2. Xoxisanani ngesifundo nabanye abazali ukuze uthole ukuchazeleka kahle mayelana nesifundo 
ngaphambi kokuba sifundiswe. 

3. Khululeka ukwenza olwakho ucwaningo ukuze uthole ulwazi olungezekile. 

4. Khuluma noMxhumanisi webandla lakho noma uThisha.  

Isifundo 

Isihloko  Injabulo - uJesu uzelwe 

Umbhalo 
weBhayibheli 

 NgokukaLuka 2: 8-20, NgokukaLuka 2: 21-38 
noNgokukaMathewu 2: 1-12 

   
Inhloso yesifundo  Izingane zithola ukuthi ukubonakala kukaKristu kwadala 

injabulo enkulu. 
 

Isifundo esifingqiwe: 
● Ezinyangeni ezimbalwa ingelosi ivakashele uMariya, uKesari Awugustu wayala ukuba 
kubalwe abantu kuwo wonke uMbuso waseRoma. 
● Ngakho-ke uMariya noJosefa basuka eNazaretha baya eBetlehema, idolobha lakubo 
kaJosefa. 
● Uhambo lwalulukhuni kuMariya, ngoba wayelindele ukuthi ingane yakhe izalwe 
kungekudala. 
● Bafika eBetlehema futhi abatholanga ndawo endlini yezihambi ngakho bahlala esitebeleni 
uMariya wazala indodana. 
● Ebusuku, abelusi babeluse umhlambi wabo lapho ngokungazelelwe, ingelosi yaqhamuka 
kubo yathi: “Ningesabi; ngokuba bhekani, nginibikela izindaba ezinhle zokuthokoza okukhulu 
okuzakubakubantu bonke. Ukuthi nizalelwe namuhla uMsindisi onguKristu iNkosi emzini 
kaDavide. Nalokhu kuyisiboniso kini: niyakufumana umntwana embesiwe elele emkhombeni.” 
NgokukaLuka 2: 10-12 
● Ngenkathi nje ingelosi iqeda ukukhuluma, amazulu akhanya ngoquqaba lwezingelosi 
zidumisa uNkulunkulu: “Udumo kuNkulunkulu kweliphezulu, nokuthula emhlabeni kubantu 
abathokozelwa nguYe!”  
● Lapho izingelosi sezihambile, baqhubeka nohambo lwabo oluya eBetlehema futhi bafica 
uMariya noJosefa esitebeleni, lapho umntwana uJesu elele emkhombeni. 
● Bakhuluma ngalokho abahlangabezana nakho kwabo nezingelosi futhi wonke umuntu 
wamangala. 
● UMariya wawalalela amazwi abelusi. 
● Abelusi babe sebebuyela emhlambini wabo, bekhazimulisa uNkulunkulu futhi bemdumisa 
ngalokho abakubonile nabakuzwile. 
● Emva kwezinsuku ezingamashumi amane ezelwe uMntwana, uMariya noJosefa, bathatha 
umntwana uJesu bamfaka ethempelini ukuze bamnikele kuNkulunkulu futhi balethe umnikelo 
wokubonga. 
● UMoya oNgcwele wembulela uSimeyoni, indoda ekhonzayo futhi emesabayo uNkulunkulu, 
ukuthi wayengeke afe engakamboni uMsindisi. 
● Wayalwa nguMoya ukuba angene ethempelini. 
● Lapho uMariya noJosefa befika, wamgona uJesu wathi: “Nkosi, manje usungavumela 
inceku yakho ukuba ihambe ngokuthula, ngokwezwi lakho; ngoba amehlo ami ayibonile 
insindiso yaKho.” Wabe esebusisa uMariya noJosefa. 
● Umprofethikazi, u-Ana, ofike ethempelini ngasikhathi sinye, wabonga uNkulunkulu futhi 
wakhuluma ngoJesu kuwo wonke umuntu olindele insindiso. 
● Ingabe bewazi yini ukuthi izazi zaseMpumalanga zazingabafundi bezinkanyezi na? 
Babona ngokubonakala kwenkanyezi ethile ukuthi kuzelwe iNkosi entsha. 

● Izazi zaya eNkosini uHerode, Omkhulu, ukuyobuza ukuthi iNkosi yamaJuda esanda 
kuzalwa itholakalaphi. 
● INkosi yakhathazeka yazama ukuthola ukuthi ikuphi iNkosi esanda kuzalwa. 
● Izazi zahamba futhi, bheka, inkanyezi ezaziyibone eMpumalanga yahamba phambi kwazo, 
yaze yema phezu kwalapho umntwana uJesu enoMariya noJosefa babekhona. 
● Bamkhonza futhi bamupha izipho: 
Ø IGolide – uhlobo olubalulekile lokukhokhela okuthile, 
Ø IMure - inhlaka ebiza kakhulu (inanyathiselwa esihlahleni) inephunga elimnandi futhi 
Ø INhlaka yempepho - eyenziwe ngenhlaka ethile (inanyathiselwa esihlahleni) okuthi 

uma ikhanya ikhiphe iphunga elimnandi. 
● Ephusheni, uNkulunkulu wabatshela ukuthi bangabuyeli kuHerode, kodwa babuyele 
ekhaya ngenye indlela. 
● Lapho iNkosi uHerode ibona ukuthi izazi zimkhohlisile, yathukuthela futhi yabulala bonke 
abafana, abaneminyaka emibili nangaphansi, eBetlehema nasezindaweni ezizungezile. 

 

Ingabe sisifundisa ini lesisifundo na? 
● Siyajabula ngokuzalwa kukaJesu Kristu njengoMhlengi waso sonke isintu. 
● Siyajabula ukuthi nangokufa kwaKhe okuwumhlatshelo, uJesu wephula amandla 
kaSathane futhi ngalokho wenza izindlela zokuthi wonke umuntu asindiswe ekufeni 
kwaphakade. 
● Siyajabula ngoba amandla esono aphuliwe futhi nezono zethu sezingathethelelwa. 
● Siyajabula ngesithembiso sikaJesu sokuthi uzobuya azosilanda. Funda NgokukaJohane 
14: 3 
● Siyajabula ngoba uJesu Kristu wakhetha abaPhostoli futhi wamisa ibandla ukuze bonke 
abantu balazi ivangeli. 
 
Ngokuzalwa kukaJesu, uNkulunkulu usikhombisa ukuthi usithanda kangakanani 
ngakho-ke kufanele simthande yena nomakhelwane bethu. Siyazilungiselela ngokuza 
kukaJesu Kristu futhi sikulindele ngabomvu. 

 

Yenza Isivivinyo 1 nengane yakho. 

Izimpendulo zesivivinyo 1: 

● Abelusi badumisa futhi bamkhonza uNkulunkulu. 
 
● USimeyoni wadumisa uNkulunkulu. 
 
● U-Anna wabonga uNkulunkulu futhi wakhuluma ngeNgane. 
 

• Izazi zaseMpumalanga zanikeza uJesu izipho. 

Eminye imibuzo esingayibuza: 
1. Ingabe lisho ukuthini igama elithi “Msindisi” na? 
Impendulo: Kusho uMhlengi noma uMkhululi 
 
2. Ingabe lisho ukuthini igama elithi “Kristu” na? 
Impendulo: Kusho ukuthi “ogcotshiweyo” 
 
3. Ingabe unganikeza isizathu esisodwa esenza sijabule ngokuzalwa kukaJesu Kristu na? 
Impendulo: Bheka ngenhla: “Ingabe sisifundisa ini lesisifondo na? 
 
4. Ingabe ukuzalwa kukaJesu nesithembiso sokubuya kwaKhe kunamiphi imiphumela kithi 
na? 
Impendulo: Ngokuzalwa kukaJesu, uNkulunkulu usikhombisa ukuthi usithanda kangakanani 
ngakho-ke kufanele simthande Yena nomakhelwane bethu. Siyazilungiselela ngokuza 
kukaJesu Kristu futhi sikulindele ngabomvu. 
 

 

UMkhuleko kaBaba noMama ngaphambi kwesifundo: 

Nkulunkulu othandekayo, ngiyakubonga ngalolusuku 

Busisa bonke abazali nezingane 

Sengathi singabuzwa ubukhona baKho 

Busisa isifundo esizoba naso 

Sicela usifundise ukukukhonza 

Futhi usisize ukwenza intando yaKho 

Ukuze sikhule sisondele kuWe 

Thumela uJesu azosilanda 

Futhi kwangathi singalungela ukuhlangana naYe 

Amen 

 

 
 
 
    Notes 
 
 
 
 
 
 

 


